
GOUVÈNÈ CUOMO ANONSE AKSYON POU ASIRE KE KONPAYI ASIRANS SANTE 

YO BAY KOUVÈTI ASIRANS POU TRETMAN ABI SIBSTANS  
 

Gid DFS pibliye pou konpayi asirans yo mete aksan sou nouvo egzijans kouvèti 
asirans 

 
Apre lejislasyon istorik ke Gouvènè a te siyen pou konbat abi opyòd  

 
 
Gouvènè Andrew M. Cuomo jodia te anonse ke Depatman Sèvis Finansye (Department 
of Financial Services, DFS) te bay yon gid pou konpayi asirans sante yo mete aksan 
sou nouvo egzijans kouvèti asirans pou tretman abi sibstans. Aksyon an vini apre lwa 
istorik ke Gouvènè a te siyen nan kòmansman ane sa pou konbat kriz ewoyin ak opyòd 
nan Eta New York.  
 
Daprè nouvo lwa a, konpayi asirans sante yo pral gen obligasyon pou kouvri 
medikaman, sa ki gen ladan naloxone, pou dezentoksifikasyon oswa tretman antretyen 
twoub abi sibstans daprè règleman kontra gwo gwoup yo. Nouvo egzijans sa montre 
kondisyon pwoteksyon asirans pou moun ansanm avèk règleman kontra asirans ti 
gwoup. Konpayi asirans sante yo gen obligasyon tou pou bay pwoteksyon asirans san 
otorizasyon preyalab pou tretman abi sibstans pou pasyan ki lopital nan etablisman yo 
kap patisipe nan rezo yo e yo sètifiye pa Biwo Alkòl ak Sèvis Abi Sibstans Eta New York 
(New York State Office of Alcoholism and Substance Abuse Services). 
 
“Konpayi asirans yo gen yon obligayson pou kouvri depans pou tretman abi sibstans ki 
ka sove lavi e administrasyon nou an pa gen tolerans pou moun sila yo kap chèche pou 
kontoune responsabilite sa,” Gouvènè Cuomo te deklare. “Aksyon sa se yon etap 
enpòtan nan bi pou kraze sik adiksyon an epi mete fen nan epidemi abi opyòd nan New 
York yon fwa pou tout.” 
 
Maria T. Vullo, Sipè-entandan Depatman Sèvis Finansye, te deklare, “Gid ki pibliye 
jodia mete aksan sou egzijans spesifik konpayi asirans yo dwe satisfè, e DFS pral 
ranfòse, pou asire ke Nouyòkè yo kap soufri de abi opyòd resevwa kalite tretman, 
tankou kouvèti asirans pou pasyan ki entène ansanm avèk sa yo ki pa entène pou 
dezentoksifikasyon, sa ki esansyèl pou rekiperasyon kidonk yo ka rebati lavi yo.” 
 
Nouvo gid ki pibliye jodia alète konpayi asirans sante yo dwe bay pasyan ki entène ak 
sa ki pa entène yo kouvèti asirans pou dezentoksifikasyon ak medikaman pou antretyen 
pou tretman, sa ki gen ladan naloxone. Li bay konpayi asirans yo enstriksyon egalman 

http://www.dfs.ny.gov/insurance/circltr/2016/cl2016_06.pdf
https://www.governor.ny.gov/news/governor-cuomo-signs-legislation-combat-heroin-and-opioid-crisis


ke yo dwe elimine egzijans otorizasyon preyalab pou yon rezèv senk-jou medikaman 
ijans ki preskri pou tretman twoub itilizasyon abi sibstans lè gen yon ijans ki rive. Gid 
DFS la mete aksan sou egzijans revizyon itilizasyon konpayi asirans yo, e li gen ladan 
delè pou detèminasyon revizyon itilizasyon an ke konpayi asirans sante yo dwe fè. 
 
Lwa istorik ke Gouvènè Cuomo te siyen an se te yon pake pwojè lwa konpreyansif ki te 
pase nan kad sesyon lejislatif 2016 la. Aksyon yo make yon etap delavan nan lit pou 
elaji aksè pou tretman ak strateji prevansyon kominotè, ansanm avèk limit sidozaj 
preskripsyon opyòd. Lwa gen ladan pi bon pratik ak rekòmandasyon ki te idantifye pa 
Gwoup Travay sou Ewoyin ak Opyòd Gouvènè a, Sipè-entandan DFS Vullo se yon 
manm, ki chita sou efò agresif eta pou kraze sik ewoyin ak adiksyon opyòd epi pwoteje 
sante ak sekirite piblik la. 
 
DFS pral revize konfòmite konpayi asirans sante yo avèk egzijans pou pwoteksyon 
asirans sante pandan mache a ap fè revizyon e li pral pran aksyon kont nenpòt konpayi 
asirans ke yo te jwenn ki te neglije pou reponn a tout egzijans legal pou pwoteksyon 
asirans pou tretman twoub abi sibstans. 

